
ᐊᐱᖅᑯᑎ 1:  
ᖃᔅᓯᓂ ᑮᓇᐅᔭᖅᑖᖅᑎᑦᑎᓚᐅᖅᐸᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑮᓇᐅᔭᓕᕆᓂᕐᒧᑦ ᐊᕐᕌᒍᓂ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᕈᑎᓂ ᐱᓕᕆᐊᒃᓴᓂᒡᓗ.  
 
a. 2016-2017;  
b. 2017-2018; ᐊᒻᒪ   
c. 2018-2019 ᐅᓪᓗᒥᒧᑦ?   
 
ᑭᐅᔭᐅᔪᖅ:  
ᐊᕐᕌᒍᒧᑦ ᐃᑲᔪᖃᑦᑕᖅᐳᑦ ᑮᓇᐅᔭᕐᓂ $200,000−ᒥᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᓄᓇᕗᒻᒥᑦ ᐅᔭᕋᖕᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᓂ.  ᑕᐃᒪᙵᓂ 
1999−ᒥᓂ ᓄᓇᕗᒻᒥᑦ ᐅᕋᔭᖕᓂᐊᕐᒧᑦ ᐱᒋᐊᕈᑎᒥᑦ ᐃᓕᓐᓂᐊᖅᑎᑦᑎᒋᐊᓕᐅᓚᖅᓯᒪᕗᖅ 
ᓄᓇᓕᓕᒫᓂᑦ ᐃᑲᔪᕋᓱᒃᐸᒃᖢᑎᑦ $150,000-ᒥᑦ ᐊᕐᕌᒍᒧᑦ.  ᐃᓚᓕᑎᓗᒍ, 
ᐱᕙᓪᓕᐊᔪᓕᕆᔨᒃᑯᑦ ᐃᕐᖏᕋᔪᓕᕆᔨᒃᑯᑦ ᐃᑲᔪᖃᑦᑕᕆᕗᑦ ᐊᔾᔨᒌᖏᑦᑐᓂ ᓄᓇᓕᖕᓂᑦ ᐊᒻᒪ 
ᑲᑐᔾᔨᖃᑎᒌᖑᔪᓂᖔᖅᑐᓂ ᐅᔭᕋᖕᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᓂ ᑕᐃᑯᓇᑎᒍᑦ 
ᖃᓄᐃᓕᐅᕋᑕᐅᔪᒪᔪᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᐱᓕᕆᐊᒃᓴᖏᓐᓂ ᐊᒻᒪ ᓄᓇᓕᖕᓂᑦ 

ᐊᔪᕈᓐᓃᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖅᑖᖅᖢᑎᑦ.  ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ ᐅᑯᓂᖓ ᐱᓕᕆᐊᖃᖅᑎᑦᑎᓚᐅᖅᐳᑦ:  
a.) $657,000−ᒥᑦ 2016-17-ᒥᑦ ($500,000−ᒥᑦ ᖃᓄᐃᓕᐅᕈᑕᐅᔪᒪᔪᖅ 
ᑮᓇᐅᔭᓕᐅᕋᑕᒃᑲᓐᓂᕈᑎᒃᓴᓄᑦ ᐱᓕᕆᐊᒥᖕᓂᑦ, $87,000−ᒥᑦ ᓄᓇᕗᒻᒥᑦ ᐅᔭᕋᒃᓯᐅᕐᓂᕐᒧᑦ 
ᐱᔪᓐᓇᐅᑎᓂ ᐊᒻᒪ $70,000−ᒥᑦ ᓄᓇᓕᖕᓂᑦ ᐱᕈᖅᐸᓪᓕᐊᔾᔪᑎᓄᑦ ᑮᓇᐅᔭᕐᓂᑦ).   
b.) $355,000−ᒥᑦ 2017-18−ᒥᑦ ($151,000−ᒥᑦ ᖃᓄᐃᓕᐅᕈᑕᐅᔪᒪᔪᖅ 
ᑮᓇᐅᔭᓕᐅᕈᑕᐅᒃᑲᓐᓂᕈᑎᒃᓴᓄᑦ ᐱᓕᕆᐊᓴᖓᓂ, $120,000 ᐅᖓᑖᓂ ᓄᓇᓕᖕᓂᑦ 
ᐱᕈᖅᐸᓪᓕᐊᔾᔪᑎᓄᑦ ᑮᓇᐅᔭᕐᓂᑦ ᐊᒻᒪ $84,000−ᓗᐊᒥᑦ ᓄᓇᓕᖕᓂᑦ ᐱᕈᖅᐸᓪᓕᐊᔾᔪᑎᓄᑦ 
ᑮᓇᐅᔭᕐᓂᑦ).  
c.) $282,000−ᒥᑦ 2018-19-ᒥᑦ ($200,000−ᒥᑦ ᖃᓄᐃᓕᐅᕈᑕᐅᔪᒪᔪᖅ 
ᑮᓇᐅᔭᓕᐅᕈᑕᐅᒃᑲᓐᓂᕈᑎᒃᓴᓄᑦ ᐱᓕᕆᐊᒃᓴᖓᓂ, ᐅᖓᑖᓂᓗ $50,000−ᒥᑦ ᓄᓇᓕᖕᓂᑦ 
ᐱᕈᖅᐸᓪᓕᐊᔾᔪᑎᓄᑦ ᑮᓇᐅᔭᕐᓂᑦ ᐊᒻᒪ $32,000−ᒥᑦ ᓄᓇᕗᒻᒥᑦ ᐅᔭᕋᕐᓯᐅᕐᓂᕐᒧᑦ ᐱᓇᔫᑎᓂ).  
 
ᐊᐱᖅᑯᑎ 2:   
ᖃᖓᐅᑎᓪᓗᒍ ᑮᓇᐅᔭᕐᓂᑦ ᐃᑲᔪᓚᐅᖅᐳᑦ ᑐᕌᒐᖃᖅᖢᑎᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐅᕋᔭᖕᓂᐊᓂᓕᕆᓂᕐᒧᑦ ᐃᓕᓐᓂᐊᕈᑎᓂ?   
 
a. 2016-2017;  
b. 2017-2018; ᐊᒻᒪ   
c. 2018-2019 ᐅᓪᓗᒥᒧᑦ?   
 
ᑭᐅᔭᐅᔪᖅ:  
ᐱᓗᐊᖅᑐᒥ,  
(a.) 2016-17−ᒥᑦ, ᖃᓄᐃᓕᐅᕈᑕᐅᔪᒪᔪᖅ ᑮᓇᐅᔭᓕᐅᕈᑕᐅᒃᑲᓐᓂᕈᑎᒃᓴᓄᑦ ᐱᓕᕆᐊᒃᓴᓂ 
ᐃᑲᔪᓚᐅᖅᐳᑦ ᑭᕙᓪᓕᕐᒥᑦ ᐅᔭᕋᖕᓂᐊᓂᕐᒧᑦ ᐃᓕᓐᓂᐊᖅᑎᖃᑎᒌᓄᑦ.  16−ᖑᔪᑦ 
ᐅᔭᕋᖕᓂᐊᖅᑎᑦ ᐃᑲᔪᖅᑕᐅᓚᐅᖅᐳᑦ ᐊᒻᒪ 7−ᖑᔪᑦ ᑐᑭᓯᒋᐊᕐᓂᕐᒧᑦ 
ᖃᐅᔨᔭᐅᔭᕆᐊᖃᖏᑦᑐᓄᓪᓗ ᑲᒥᓯᓇᖓᓂ ᐃᓕᓐᓂᐊᖅᑎᑕᐅᓗᑎᑦ ᐊᕕᒃᑐᖅᓯᒪᔪᓂᒫᓂ 
ᓄᓇᕗᒻᒥᑦ ᐅᕋᔭᕐᓯᐅᓂᕐᒧᑦ ᐱᓇᔫᑎᓂᖔᖅᖢᑎᑦ.  ᐊᕐᕕᐊᑦ, ᖃᒪᓂ̀ᑐᐊᖅ ᐊᒻᒪ ᑲᖏᖅᖠᓂᕐᒥᑦ 
ᐃᖅᑲᓇᐃᔮᒧᑦ ᐊᑐᐃᓇᐅᑎᑦᑎᓂᕐᒧᑦ ᐃᓕᓐᓂᐊᖅᑎᑕᐅᓚᐅᖅᐳᑦ, ᐊᖁᑦᑐᓐᓇᐊᑎᒥᑦ 3 ᐊᒻᒪ 
ᐊᖁᑦᑐᓐᓇᐊᑎᒥᑦ 5−ᒥᑦ ᐃᓕᓐᓂᐊᕈᑎᒥᑦ ᐃᑲᔪᖅᑕᐅᓗᑎᑦ ᓄᓇᓕᖕᓂᑦ ᐱᕈᖅᐸᓪᓕᐊᔾᔪᑎᓄᑦ 
ᑮᓇᐅᔭᖅᑖᖅᖢᑎᑦ.  
b.) 2017-18−ᒥᑦ, ᖃᓄᐃᓕᐅᕈᑕᐅᔪᒪᔪᖅ ᑮᓇᐅᔭᓕᐅᕈᑕᐅᒃᑲᓐᓂᕈᑎᒃᓴᓄᑦ ᐱᓕᕆᐊᖃᖅᑏᑦ 
ᑮᓇᐅᔭᖅᑖᖅᑎᑦᑎᓚᐅᖅᓯᒪᕗᑦ ᐊᕐᕕᐊ ᕼᐊᒻᒪᓚᖓᓄᑦ ᓄᓇᒃᑯᕈᑎᕐᔪᐊᓂ ᑭᕕᒃᓯᔪᓐᓇᖅᑐᓂᑦ 
ᐅᖁᒪᐃᑦᑐᓂ ᐃᓕᓐᓂᐊᖅᑎᑦᑎᓚᐅᖅᓯᒪᕗᑦ ᐊᒻᒪ 14−ᖑᔪᑦ ᐅᔭᕋᖕᓂᐊᖅᑎᑦ ᐊᒻᒪ 10−ᖑᔪᑦ 
ᑐᑭᓯᒋᐊᕐᓂᕐᒥᑦ ᖃᐅᔨᔭᐅᔭᕆᐊᖃᖏᖅᑐᓄᓪᓗ ᐃᓕᓐᓂᐊᖅᑎᑕᐅᓗᑎᑦ ᓇᒥᓕᒫᖅ 
ᐊᕕᒃᑐᖅᓯᒪᔪᓂ ᐃᑲᔪᖅᑕᐅᓗᑎᑦ ᓄᓇᓕᖕᓂᑦ ᐱᕈᖅᐸᓪᓕᐊᔾᔪᑎᓄᑦ ᑮᓇᐅᔭᕐᓂᑦ.  ᓄᓇᕗᒻᒥᑦ 
ᐅᔭᕋᒃᓯᐅᕐᓂᕐᒧᑦ ᐱᓇᓲᑎᓂ ᐃᑲᔪᖅᑕᐅᓚᐅᖅᓯᒪᕗᑦ ᐊᕐᕕᐊᓂ, ᖃᒪᓂ̀ᑐᐊᕐᒥᑦ ᐊᒻᒪ 
ᑲᖏᖅᖠᓂᕐᒥᑦ ᐃᖅᑲᓇᐃᔮᒧᑦ ᐊᑐᐃᓐᓇᐅᓂᕐᒧᑦ ᐃᓕᓐᓂᐊᕈᑎᓂ, ᐊᖁᑦᑐᓇᐅᑎᒥᑦ 3-ᒥᑦ, 
ᐊᖁᑦᑐᓇᐅᑎᒥᑦ 5−ᒥᑦ ᐊᒻᒪ ᐊᖁᑦᑐᓐᓇᐅᑎᒥᑦ 7-ᒥᑦ ᐊᒻᒪ ᓄᓇᒃᑯᕈᑎᕐᔪᐊᓄᑦ 
ᐅᖁᒪᐃᑦᑐᓕᕆᖃᑦᑕᖅᑐᓂ ᐃᓕᓐᓂᐊᖅᑕᐅᓗᑎᒃ ᓇᐅᔮᓂ.  

c.) 2018-19−ᒥᑦ, ᖃᓄᐃᓕᐅᕈᑕᐅᔪᒪᔪᖅ ᑮᓇᐅᔭᓕᐅᕈᑕᐅᒃᑲᓐᓂᕈᑎᒃᓴᓄᑦ ᐱᓕᕆᐊᒃᓴᑦ 
ᐃᑲᔫᑎᐅᓚᐅᖅᓯᒪᕗᑦ ᓄᓇᒃᑯᕈᑎᕐᔪᐊᓄᑦ ᐅᖁᒪᐃᑦᑐᓂ ᐊᖁᑎᓂ ᐃᓕᓐᓂᐊᖅᑕᐅᓚᐅᖅᓯᒪᕗᑦ 
ᐊᕐᕕᐊᓂ, ᑎᓴᒪᐅᓪᓗᑎᑦ ᐅᔭᕋᖕᓂᐊᖅᑎᑦ ᐃᑲᔪᖅᑕᐅᓗᑎᑦ ᑐᑭᓯᒋᐊᕐᓂᕐᒥᑦ 
ᖃᐅᔨᔭᐅᔭᕆᐊᖃᖏᑦᑐᓄᓪᓗ ᑭᒡᒐᖅᑐᐃᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ, ᓇᒥᑐᐃᓐᓇᖅ 
ᓄᓇᕗᒻᒥᐅᓂ ᐅᔭᕋᒃᓯᐅᕐᓂᕐᒧᑦ ᐱᓇᔫᑎᓂ ᑐᓂᔭᐅᓪᓗᑎᒃ ᐊᒻᒪ ᐊᕐᕕᐊᓂ ᐊᔾᔨᒌᖏᑦᑐᓂ 
ᐃᓕᓐᓂᐊᓚᐅᕆᕗᑦ ᐃᖅᑲᓇᐃᔮᒧᑦ ᐊᑐᐃᓐᓇᐅᓂᕐᒧᑦ ᐃᑲᔪᖅᑕᐅᓗᑎᒃ 
ᑮᓇᐅᔭᓕᐅᕋᑕᓐᑲᓐᓂᕈᑎᒃᓴᓄᑦ ᐱᓕᕆᐊᒃᓴᖏᓐᓂᙶᖅᖢᑎᑦ.   
 
 
ᐊᐱᖅᑯᑎ 3:   
ᑕᐃᒪᙵᓂ 2016−ᒥᑦ, ᐱᔭᐅᔭᕆᐊᖃᖅᑐᓂ ᑐᓴᐅᒪᑎᑦᑎᓯᒪᕙᑦ ᑲᑎᓪᓗᒋᑦ ᐅᕝᕙᓘᓐᓃᑦ 
ᐊᓯᐊᒍᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐅᔭᕋᖕᓂᐊᓂᓕᕆᔨᓂ 
ᑲᑐᔾᔨᖃᑎᖏᓐᓄᑦ?   
 
ᑭᐅᔭᐅᔪᖅ:  
ᑭᖑᓂᐊᓂ ᐊᕐᕌᒎᓚᐅᖅᑐᓂ ᐊᔾᔨᒌᖏᑦᑐᓂ ᐱᔭᐅᔭᕆᐊᖅᑐᓂᑦ ᑐᓴᐅᒪᑎᑦᑎᓯᒪᕗᑦ 
ᓇᖕᒥᓂᖅ ᑐᓴᐅᒪᑎᑕᐅᔪᓂ ᑲᑎᓪᓗᒋᑦ ᓇᖕᒥᓂᖃᖅᑎᓂ.  
ᐊᑕᐅᓯᖅ ᐃᓱᒫᓗᑎᕐᔪᐊᖑᔪᖅ ᖃᐅᔨᒪᔭᐅᓗᐊᖏᒻᒪᑦ ᓄᓇᓂ ᐊᑐᐃᓐᓇᐅᔪᑦ 
ᐱᔭᕇᖅᑕᐅᔭᕆᐊᖃᕐᒪᑦ ᓄᓇᕗᒻᒥᑦ ᐊᑐᖅᑕᐅᔪᓐᓇᖅᑐᓂ ᐱᕙᒌᔭᐅᑎᐊᓂ.  
ᐊᓯᐊ ᐃᓱᒪᓗᐅᑎᔪᖅ ᐅᓪᓗᐅᒥᒨᖓᔪᑦ ᓄᓇᙳᐊᑦ ᐱᓕᕆᐊᖑᔪᓐᓇᖅᑐᖅ ᖃᕋᓴᐅᔭᒃᑯᑦ 
ᓄᓇᙳᐊᓕᕆᔪᓂ.  ᑐᓴᒐᒃᓴᓂ ᐱᔪᒥᓴᐅᑎᓂ ᐅᖓᓯᒃᑐᒦᑦᑐᓂ ᐊᕕᒃᑐᖅᓯᒪᔪᓂ ᓄᓇᕗᒻᒥᑦ 
ᐊᑭᑐᓗᐊᖅᐸᖕᓂᖓᓄᑦ.  ᐃᓱᒪᒋᔭᐅᔪᑦ ᐅᓪᓗᑦ ᓯᕗᓂᐊᓂᓚᐅᖅᓯᒪᔪᓂ.  
ᑲᑎᑦᑐᐃᓐᓇᐅᑲᓴᒃᑎᓪᓗᒋᑦ ᒪᓕᒐᕐᓂᑦ ᐊᕕᒃᑐᖅᓯᒪᕝᕕᒋᔭᖏᓐᓂ ᓇᒥᑐᐃᓐᓇᕐᓗ ᓯᓚᕐᔪᐊᒥᑦ 
ᐱᓇᓱᐊᕆᕗᑦ ᖃᕋᓴᐅᔭᑎᒍ ᐅᔭᕋᖕᓂᐊᓂᕐᓕᕆᓂᕐᒨᖓᔪᓂ.  ᑕᒪᕐᒥᑦ ᑖᒃᑯᐊ 
ᐱᑕᖃᖏᑎᓪᓗᒋᑦ ᐱᓕᕆᐊᒃᓴᐅᒐᔪᒃᑐᑦ ᐅᔭᕋᖕᓂᐊᕈᑎᑦᑎᐊᕙᐅᖏᒻᒪᑕ ᐅᓪᓗᒥᐅᔪᖅ 
ᐱᕙᓪᓕᐊᓂᕐᒧᑦ.  ᐊᕐᕌᒍᒐᓴᖕᓂᑦ ᐅᒃᐱᕆᕙᕗᑦ ᐊᒃᑐᐃᓂᖃᑲᐅᑎᒋᖏᑦᑐᖅ ᓄᑖᒥᑦ 
ᐅᔭᕋᖕᓂᐊᕐᓂᓕᕆᑎᓪᓗᒋᑦ ᓄᓇᕗᒻᒥᑦ.  ᑖᓐᓇ ᑐᓴᖅᓯᒪᔭᕗᑦ.    
 
ᐅᔭᕋᖕᓂᐊᕐᓂᕐᒧᑦ ᓇᖕᒥᓂᖃᖅᑐᑦ ᐃᖅᑲᓇᐃᔮᖅᑖᖅᑎᑕᐅᔪᓐᓇᖏᒻᒪᑕ ᐃᓄᖕᓅᖓᔪᓂ 
ᐱᔪᓐᓇᕐᓂᓕᖕᓂᒡᓗ ᐃᖅᑲᓇᐃᔭᖅᑖᑎᑦᑎᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ 
ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑎᓂ ᐱᖁᔭᐅᔪᓂ.  ᐃᓕᓐᓂᐊᕈᑎᒃᓴᒃᑲᓐᓂᕐᓂᑦ 
ᐱᔭᕆᐊᖃᖅᐳᑦ ᐱᔪᓐᓇᕐᓂᖅᑖᖁᓗᒋᑦ.  ᐊᒃᓱᕈᖕᓇᖅᑑᓯᒪᕗᑦ ᐱᓗᐊᖅᑐᒥᑦ ᐱᓇᓱᐊᕐᓗᒋᑦ 
ᐊᑯᓂᐅᖃᑦᑕᕋᒥᑦ.  
ᐊᓯᖏᓪᓗ ᐃᓱᒫᓗᑎᐅᔪᑦ ᓇᓗᓇᐃᖅᑕᐅᓯᒪᕗᑦ ᐱᓕᕆᐊᖑᔭᕆᐊᖃᓪᓚᕆᒃᑐᓂ 
ᒪᑭᒪᔾᔪᑎᓂᒡᓗ ᐱᕙᓪᓕᐊᔭᕆᐊᖃᕐᓂᖏᓐᓄᑦ.  
 
 
ᐊᐱᖅᑯᑎ 4:  
ᖃᓄᕐᓕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᖃᖃᑦᑕᖅᐸᑦ ᓄᓇᕗᒻᒥᑦ 
ᓯᓚᑦᑐᖅᓴᕐᕕᐊᓂ ᐃᓕᓐᓂᐊᕈᑎᓂ ᐅᔭᕋᖕᓂᐊᓂᓕᕆᓂᕐᒧᑦ ᐱᔭᕆᐊᖃᖅᑐᓂ?  

ᑭᐅᔭᐅᔪᖅ:  
ᐃᖅᑲᓇᐃᔭᕐᕕᐊᓂ ᐅᖃᖃᑎᐊᖃᓪᓕᖅᓯᒪᕗᑦ ᓄᓇᕗᒻᒥᑦ ᓯᓚᑦᑐᖅᓴᕐᕕᐊᓂ ᐱᖃᑕᐅᓗᑎᒃ 
ᓄᑖᓂ ᓇᖕᒥᓂᖃᑎᖃᖅᑎᓂ ᑲᔪᓯᔪᓐᓇᖁᓗᒍ ᐃᓕᓐᓂᐊᖅᑎᓂ ᐱᔪᒪᔪᓂ 
ᐃᓕᓐᓂᐊᒃᑲᓐᓂᕈᒪᒐᔭᖅᑐᓂ ᐅᔭᕋᖕᓂᐊᓂᕐᓕᕆᓂᕐᒧᑦ.  
 
 
ᐊᐱᖅᑯᑎ 5:  
ᑭᓱᓂ ᐃᓕᓐᓂᐊᕈᑎᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᓕᓐᓂᐊᖅᓯᒪᕙᑦ 
ᐱᖃᓯᐅᔾᔨᓇᓱᒃᑎᓪᓗᒋᑦ ᑭᕙᓪᓕᕐᒥᑦ ᐅᔭᕋᖕᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅᑎᑦᑎᔨᐅᖃᑎᒌᓄᑦ?   
 
ᑭᐅᔭᐅᔪᖅ:  
ᐅᓄᖅᑐᑦ ᐃᓕᓐᓂᐊᖅᑕᐅᓚᐅᖅᓯᒪᕗᑦ ᐃᖅᑲᓇᐃᔭᕐᕕᐊᓂ ᐃᑲᔪᖅᓯᒪᕗᑦ ᐊᒻᒪ 
ᐅᐸᓗᙵᐃᔭᐅᑎᖏᓐᓂ ᑭᕙᓪᓕᕐᒥ ᐅᔭᕋᖕᓂᐊᖅᑏᑦ ᑲᑐᔾᔨᖃᑎᒌᖓᑦ, ᐊᑐᐃᓐᓇᐅᓚᐅᖅᓯᒪᕗᖅ 
ᖁᓪᓕᓂᑦ ᐊᕐᕌᒍᒐᑲᓴᖕᓂᑦ.  ᖁᓛᓂᑦᑐᑦ ᑎᑎᕋᖅᓯᒪᕗᑦ ᖃᔅᓯᒐᓚᐃᑦ.  
• ᑭᕙᓪᓕᕐᒥ ᐅᔭᕋᖕᓂᐊᖅᑏᑦ ᑲᑐᔾᔨᖃᑎᒌᖓᑦ ᑲᑎᖃᑎᖃᖅᓯᒪᕗᑦ ᓇᖕᒥᓂᖃᑎᖃᖅᑎᓂ 
ᑮᓇᐅᔾᔭᒃᓴᓂ ᓴᖅᑭᑎᑦᑎᖃᑎᒌᒐᓱᐊᖅᑎᓪᓗᒋᑦ ᐅᔭᕋᖕᓂᐊᓂᕐᒥᑦ ᑭᕙᓪᓕᐊᕐᒥᑦ.   ᖃᓄᖅ 
ᐅᐸᓗᙵᐃᕆᐊᒃᓴᖓᓂ ᓇᖕᒥᓂᖃᑎᖃᖅᑎᓂ ᑲᔪᓯᑦᑎᐊᓚᐅᖅᐳᖅ ᐊᒻᒪ ᑲᑐᔾᔨᖃᑎᖃᕐᓂᖅ 
ᐱᕙᓪᓕᐊᒍᑎᑦᑎᐊᕙᐅᓚᐅᖅᐳᑦ ᐊᒻᒪ ᐅᔭᕋᖕᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᓂ.  
• ᖃᐅᔨᔭᓚᐅᖅᐳᒍᑦ ᖃᐅᔨᓴᒐᔪᒃᐳᑦ, ᓇᖕᒥᓂᖃᑎᖃᖅᑏᑦ 
ᐃᓕᓐᓂᐊᖅᑎᑦᑎᑎᐊᓚᐅᖅᓯᒪᕗᑦ ᐊᑑᑎᔪᓂ ᒐᕙᒪᑐᖃᒃᑯᓪᓗ 
ᑮᓇᐅᔭᖅᑖᖅᑎᑦᑎᔭᕆᐊᖃᖅᑎᓪᓗᒋᑦ ᐅᔭᕋᖕᓂᐊᓂᕐᓕᕆᓂᕐᒧᑦ ᓄᓇᕗᒻᒥᑦ.  
• ᐃᓕᓐᓂᐊᑦᑎᐊᓚᐅᖅᐳᒍᑦ ᑐᓴᕆᐊᖃᓪᓚᕆᒃᑐᓂ ᖃᓄᖅ ᒐᕙᒪᑐᖃᒃᑯᑦ 
ᑮᓇᐅᔭᖅᑖᖅᑎᑦᑎᖃᑦᑕᕐᓂᖏᓐᓄᑦ, ᑲᒪᒋᔪᓐᓇᑦᑎᐊᕐᓗᓂᒋᓪᓗ ᑮᓇᐅᔭᖅᑖᖅᑎᑕᐅᓂᕐᒧᑦ.  
• ᐊᑐᓚᐅᖅᐳᒍᑦ ᑭᕙᓪᓕᐊᕐᒥᑦ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᓯᖏᓐᓂ 
ᓇᖕᒥᓂᖃᑎᖃᖅᑎᓂ ᐱᖃᑕᐅᓗᑎᒃ ᐅᔭᕋᖕᓂᐊᓂᕐᒧᑦ ᐃᓕᓐᓂᐊᕈᑎᐅᔭᕆᐊᖃᖅᑐᓂ 
ᐃᓕᓐᓂᐊᖅᑎᑦᑎᓇᓱᐊᕐᓗᑎᒃ.  ᑭᐅᓇᓱᐊᕐᓗᒋᑦ ᓇᖕᒥᓂᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ 
ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑎᐊᓂ ᐱᖁᔭᐅᓯᒪᔪᓂ, ᓲᕐᓗ, ᓴᖅᑭᑕᐅᓗᑎᒃ ᖃᓄᖅ 
ᐃᓕᓐᓂᐊᕈᑎᐅᔪᑦ ᐃᑲᔪᕈᓐᓇᕐᓂᐊᒪᖔᑕ ᐃᓄᖕᓄᑦ.  
• ᖃᐅᔨᓚᐅᖅᓯᒪᕗᒍᑦ ᐅᔭᕋᖕᓂᐊᓂᓕᕆᓂᕐᒧᑦ ᐃᓕᓐᓂᐊᕈᑎᓕᐅᕐᓂᕐᒥᑦ ᓴᓇᔭᐅᓯᒪᔪᓄᑦ 
ᐃᓄᖕᓂᑦ ᐊᔾᔨᒌᖏᑦᑐᓂ ᐃᓕᓐᓂᐊᑎᐅᔪᓂ ᐊᔾᔨᐅᖏᑦᑑᓂᖓ ᓄᓇᕗᒻᒥᐅᓄᑦ.  
• ᖃᐅᔨᓯᒪᕗᒍᑦ ᐃᓕᓐᓂᐊᖃᑦᑕᖅᑐᑦ ᖁᕝᕙᓯᒋᐊᖃᖃᑦᑕᕐᒪᑕ ᐱᓗᐊᖅᑐᒥᑦ 
ᐅᖃᓕᒫᕆᐅᖅᓴᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐃᖅᑲᓇᐃᔭᐃᓐᓇᖃᑦᑕᖁᓗᒋᑦ.  ᑖᓐᓇ 
ᓴᓇᔭᐅᓕᓚᐅᖅᓯᒪᕗᖅ ᐃᖅᑲᓇᐃᔮᒧᑦ ᐊᑐᐃᓐᓇᐅᓂᕐᒧᑦ, ᐃᓅᓯᖃᑦᑎᐊᕈᓐᓇᕐᓂᕐᒧᑦ, 
ᐅᖃᓕᒫᕆᐅᖅᓴᓂᕐᒧᑦ ᐊᒻᒪ ᐃᓚᔮᕇᖕᓄᑦ ᐃᑲᔪᖃᑦᑕᓂᕐᒧᑦ ᓴᓇᔭᐅᓗᑎᒃ ᐃᑲᔪᕈᓐᓇᖁᓗᒋᑦ 
ᐃᓄᐃᑦ ᐱᕙᒌᔭᖁᓗᒋᑦ ᐃᖅᑲᓇᐃᔮᒃᓴᒥᓄᑦ ᐅᔭᕋᖕᓂᐊᕐᓂᓕᕆᓂᕐᒨᖓᔪᓂ.  
 
 
ᐊᐱᖅᑯᑎ 6:  
ᖃᓄᖅ ᑲᑎᒪᔨᖏᑦ ᐱᓇᓱᐊᕐᓂᐊᖅᐸᑦ, ᐊᔾᔨᐸᓗᐊᓂ ᓄᓇᕗᒻᒥᑦ ᐃᖃᓗᓕᕆᔨᒃᑯᑦ 
ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᐅᑎᒥᑦ, ᐃᑲᔫᑎᐅᒐᔭᖅᑐᒥᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᑐᕌᒐᖃᖅᖢᑎᑦ ᐅᔭᕋᖕᓂᐊᓂᕐᒧᑦ ᐃᓕᓐᓂᐊᕈᑎᒃᓴᖓᓂ?   

ᑭᐅᔭᐅᔪᖅ:  
ᒪᓕᒡᓗᒍ ᐅᔭᕋᖕᓂᐊᕐᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᒪᔨᖏᑦ 2013−ᒥᑦ 
ᐅᓂᒃᑳᓕᐊᕆᓚᐅᖅᑕᒥ “ᐊᐅᓚᑦᑎᓇᓱᒃᑕᖓᓂ ᐃᖏᕐᕋᔭᖓᓂ - A ᐱᕙᒌᔭᖅᑕᒥᓂ 
ᐅᐸᓗᙵᐃᕋᓱᐊᖅᑕᒥᖕᓂᑦ ᐃᖅᑲᓇᐃᔭᕐᕕᐊᓂ ᐱᕙᒌᔭᖅᑕᒥᓂ ᐅᔭᕋᖕᓂᐊᓂᓕᕆᓂᕐᒧᑦ”, 
ᐃᓱᒪᒃᓴᖅᓯᐅᓗᐊᖅᓯᒪᖏᒻᒪᑕ ᖃᐅᔨᒪᓗᐊᕐᓇᑎ. ᐃᖅᑲᓇᐃᔮᓂ ᒪᒃᐱᕈᓐᓇᖅᑐᓂ 
ᐅᔭᕋᖕᓂᐊᕐᓕᕆᓂᕐᒧᑦ.  ᖃᐅᔨᒪᓂᖅᓴᐅᓕᕐᓗᑎᑦ ᐱᕙᒌᔭᕆᐊᖃᓪᓚᕆᖕᓂᖏᓐᓄᑦ 
ᐋᖅᑭᒃᓱᐃᔭᕆᐊᖃᕋᒥ ᐱᐅᔪᒥᑦ ᑕᐅᑦᑐᖃᕐᓗᑎᑦ ᓯᕗᓂᒃᓴᒥᒡᓗ, ᐱᔪᓐᓇᕐᓂᑦᑎᐊᕙᖕᓂᑦ 
ᓂᕈᐊᕐᓗᑎᑦ.  ᐃᖅᑲᓇᐃᔭᕐᕕᐊ ᑐᒃᓯᕋᐅᑎᓕᐅᕋᓱᐊᖅᐳᑦ ᓄᓇᕗᒻᒥᑦ ᑲᑎᒪᔨᖏᓐᓄᑦ 
ᐅᔭᕋᕐᓂᐊᕐᓂᓕᕆᓂᕐᒧᑦ ᐅᖃᔾᔨᖅᑎᖏᓐᓄᑦ ᐱᖃᓯᐅᑎᓂᐊᖅᖢᑎᒃ ᐃᓕᓐᓂᐊᕈᑎᓂ 
ᐱᔭᕆᐅᓴᕐᓂᕐᒧᓪᓗ.  ᐃᑲᔪᖅᑎᑖᑦᑎᐊᕐᓗᑎᑦ ᐃᓄᖕᓂᑦ ᐱᓕᕆᐊᖃᑦᑎᐊᖅᓯᒪᔪᓂ, 
ᐅᔭᕋᖕᓂᐊᖅᑎᓂ ᑲᑐᔾᔨᖃᑎᒌᓂᒡᓘᓐᓃᑦ ᐊᑯᓂᐅᓕᒑᔪᒥᑦ ᓯᕗᓂᒃᓴᒧᑦ.  
 
 
ᐊᐱᖅᑯᑎ 7:   
ᐃᖅᑲᓇᐃᔮᒃᓴᖅᑕᐅᓕᑐᐃᓐᓇᕆᐊᖅᑎᓪᓗᒍ, 10−ᓂ ᓇᓗᓇᐃᖅᓯᒪᕗᑦ 
ᐃᖅᑲᓇᐃᔮᖅᑖᕆᐊᖃᓪᓚᕆᒃᑐᓂ ᓄᓇᕗᒻᒥᑦ ᐅᔭᕋᖕᓂᐊᕐᓂᕐᒨᖓᔪᓂ?   
 
ᑭᐅᔭᐅᔪᖅ:  
ᐃᖅᑲᓇᐃᔮᖅᑕᖃᑐᐃᓐᓇᕆᐊᖃᖅᑎᓪᓗᒍ, ᑐᑭᓯᕗᒍᑦ ᐊᐱᖅᑯᑎᐊᓂ ᐃᖅᑲᓇᐃᔮᒃᓴᓂ 
ᐅᓄᓛᖑᒐᔭᖅᑐᓂ ᐃᖅᑲᓇᐃᔭᖅᑖᕆᐊᖃᖅᑐᓂ ᐅᔭᕋᖕᓂᐊᕐᓕᕆᓂᕐᒧᑦ.  25-ᖑᔪᑦ 
ᓇᓗᓇᐃᖅᓯᒪᕗᑦ (ᐋᖅᑭᒃᓯᒪᕙᒌᖏᑦᑐᑦ) ᐊᑖᓂ ᓇᓗᓇᐃᖅᓯᒪᕗᑦ ᐃᒪᓐᓇ:  

1. ᐃᒡᓗᓕᐅᖅᑎ, ᓴᕕᕋᔭᓕᕆᔨ  
2. ᓂᐅᖅᑐᐃᔨ, ᐅᔭᕋᖕᓂᐊᖅᑎ, ᐃᖏᕐᕋᔪᓕᕆᔨ (ᐊᐅᓚᔾᔪᑎᓕᒃ)  
3. ᐊᖁᑎᓕᐅᖅᑎ/ᐋᖅᑭᒃᓯᒪᔪᓕᕆᔨ  
4. ᓅᑎᕆᔨ ᓄᓇᒃᑯᕈᑎᕐᔪᐊᖅ ᐊᒻᒪ ᓄᓇᒃᑯᕈᑎᕐᔪᐊᖅ ᐅᖁᒪᐃᑦᑐᓕᕆᖃᑦᑕᖅᑐᖅ  
5. ᓯᓚᕐᔪᐊᖅ/ᐃᓚᒃᓴᓕᕆᔨ ᑲᒪᔨ; ᐱᖁᑎᓕᕆᔨ 
6. ᓄᓇᒃᑯᕈᑎᓂ ᐊᐅᓚᐅᓯᕆᔨ (ᓄᓇᒃᑯᕈᑎᓄᑦ, ᓄᓇᒃᑯᕈᑎᕐᔪᐊᓄᑦ ᐅᖁᒪᐃᑦᑐᓕᕆᔨ)  
7. ᓄᓇᒃᑯᕈᑎᓂ ᐱᔨᑦᑎᐅᑏᑦ  
8. ᑎᑎᕋᕐᕕᖕᒥᑦ ᐃᑲᔪᖅᑎ  
9. ᓈᓴᐃᔨᒻᒪᕆᒃ  
10. ᐊᐅᓚᐅᓯᕆᔨ  
11. ᐅᐊᔅᓯᔨ 
12. ᓴᓗᒻᒪᖅᓴᐃᔨ 
13. ᓂᖅᖠᐅᖅᑎ/ᓂᕿᓕᕆᔨ (ᐃᑲᔪᖅᑎ, ᑕᒪᓗᒐᒃᓴᓕᕆᔨᖑ, ᐊᖓᔪᖅᑳᖅ, ᐸᓚᐅᒑᓕᖅᑎ)  
14. ᐃᒪᓕᕆᔨ, ᓄᓇᓕᕆᔨ ᐊᒻᒪ ᐊᕙᑎᒥᑦ ᖃᐅᔨᓴᖅᑎ/ᑲᒪᔨ; ᐃᖅᑲᓇᐃᔭᕐᕕᖕᒥᑦ ᓴᓇᔨ; 

ᐱᔪᓐᓇᐅᑎᑖᖅᑎᑦᑎᔨ  
15. ᖃᕋᓴᐅᔭᓕᕆᔨ (ᖃᐅᔨᓴᐅᓕᕆᔨ ᖃᐅᔨᓴᐅᔭᕆᔨᒻᒪᕆᒃ)  

 
ᐊᓯᖏᑦ ᐃᖅᑲᓇᐃᔮᑦ ᐊᑑᑎᕐᔪᐊᖅᐳᑦ ᐱᔪᒪᔪᓄᑦ ᐃᖅᑲᓇᐃᔭᖅᑖᕈᒪᔪᓄᑦ ᐊᑐᖅᑕᐅᖃᑦᑕᖅᑐᓂ 
ᐱᖃᑕᐅᕗᑦ (ᓂᑭᑦᑖᖅᓯᒪᔪᑦ) ᖃᖓᑕᓲᒥ ᐊᐅᓚᐅᓯᕆᔨ, ᐃᓛᕈᑎᒃᓴᓕᕆᔨᒻᒪᕆᒃ ᐊᒻᒪ 
ᐋᖅᑭᒃᓱᐃᔨᒻᒪᕆᒃ, ᓄᓇᓕᖕᓂᑦ ᐃᑲᔪᖅᑎ ᐊᒻᒪ ᓄᓇᓕᓕᕆᔩᑦ/ᑐᓴᒐᒃᓴᓕᕆᔨ, ᐊᖁᑎ, 

ᐊᐅᔭᓕᕆᔨ, ᑐᐊᕕᕐᓇᖅᑐᓕᕆᔨ, ᐊᕙᑎᓕᕆᔨ ᐅᕝᕙᓘᓐᓃᑦ ᐃᒪᓕᕆᔨᒻᒪᕇᑦ, ᐅᔭᕋᖕᓂᐊᖅᑎ, 
ᓄᓇᓕᕆᔨ, ᐃᖅᑲᓇᐃᔭᖅᑐᓕᕆᔨ/ᐃᖅᑲᓇᐃᔮᒧᑦ ᓂᕈᐊᖅᑎ, ᓱᓪᓗᓕᕆᔨ,ᖃᐅᔨᓴᖅᑎ 
ᓄᓇᓕᕆᓂᕐᒧᑦ, ᓄᓇᒥᑦ ᐊᐅᓚᑦᑎᔨ/ᖃᐅᔨᓴᖅᑎ, ᐊᐅᓚᑦᑎᔨᑦ/ᐊᐅᓚᑦᑎᔨᓄᑦ ᐃᑲᔪᖅᑎ, 
ᐋᓐᓂᐊᖃᕐᓇᖏᑦᑐᓕᕆᔨᒧᑦ ᐱᔨᑦᑎᕋᖅᑏᑦ, ᓴᓇᕕᖕᒥᑦ ᐋᖅᑭᒃᓱᐃᔨᒻᒪᕆᒃ, ᐅᔭᕋᖕᓂᐊᖅᑎᒻᒪᕆᒃ, 
ᓱᓪᓗᓕᕆᔨ ᐋᖅᑭᒃᓱᐃᔨ, ᓱᓪᓗᓕᕆᓂᕐᒧᑦ ᓴᕕᕋᔭᓕᕆᔨ, (ᐊᐅᔭᓄᑦ) ᐃᑯᒻᒪᖅᑯᑎᓕᕆᔨᒻᒪᕆᒃ.  
 
 
ᐊᐱᖅᑯᑎ 8:   
ᑭᓱᓪᓚᕆᒧᑦ ᐃᓕᓐᓂᐊᖅᓯᒪᔭᕆᐊᖃᖅᐸᑦ 10-ᖑᔪᑦ ᐃᖅᑲᓇᐃᔭᖅᑎᓪᓚᕇᑦ ᓇᓗᓇᐃᖅᓯᒪᔮᓂ 
ᐊᐱᖅᑯᑎᒧᑦ 7−ᒥᑦ ᖁᓛᓂᑦᑐᓂ.   
 
ᑭᐅᔭᐅᔪᖅ:  
ᐊᔾᔨᐸᓗᖏᓐᓂ ᐊᑦᑎᓛᒥᑦ ᐃᓕᓐᓂᐊᖅᓯᒪᓂᖃᖁᔭᐅᒐᔭᒃᐳᑦ.  ᖁᑦᑎᖕᓂᓖᑦ 12−ᒥᑦ 
ᐃᓱᓕᑦᑎᓯᒪᒋᐊᖃᖅᐳᑦ ᐊᑎᖃᕈᓐᓇᖅᓯᖁᔭᐅᓗᑎᑦ ᐊᔪᖏᓐᓂᖃᕐᓗᑎᒡᓗ 
ᐃᓕᓐᓂᐊᒃᑲᓐᓂᕈᒪᑎᓪᓗᒋᑦ.   
ᓴᓇᔪᓕᕆᓂᕐᒧᑦ ᐅᕝᕙᓘᓐᓃᑦ ᓴᓇᔨᒻᒪᕆᐅᓂᕐᒧᑦ ᐃᓕᓐᓂᐊᕈᑎᑦ ᐃᓱᓕᑦᑎᓯᒪᕗᑦ ᖁᑦᑎᖕᓂᓖᑦ 
12−ᒥᑦ ᐱᔪᓐᓇᕐᓂᑖᕈᓐᓇᖅᐳᑦ ᓴᓇᔪᓕᕆᔨᐅᓂᕐᒧᑦ.  ᐊᕐᕌᒍᓂ ᒪᕐᕉᖕᓂᑦ ᓯᓚᑦᑐᖅᓴᕐᕕᖕᒥᑦ 
ᐃᓕᓐᓂᐊᕇᕈᓯᐊᖃᕆᐊᓖᑦ ᐱᖃᑕᐅᔪᓐᓇᖅᓯᓗᑎᑦ ᓴᓇᔨᐅᓂᕐᒧᑦ ᐃᑲᔪᖅᑎᐅᓗᑎᒃ ᐊᒻᒪ 
ᐃᑲᔪᖅᑎᓴᒃᓄᑦ ᐃᖅᑲᓇᐃᔮᓂᒃ.  ᓯᓚᑦᑐᖅᓴᕐᕕᒡᔪᐊᒥᑦ ᐃᓱᓕᑦᑎᓯᒪᔪᑦ (ᐃᓱᓕᑦᑎᓯᒪᔪᑦ 
ᓯᓚᑦᑐᖅᓴᕐᕕᒡᔪᐊᒥᑦ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᓴᓇᔨᒻᒪᕆᐅᓂᕐᒧᑦ) ᐱᖁᔭᐅᓯᒪᒃᑯᓐᓂᕆᕗᑦ 
ᐃᖅᑲᓇᐃᔮᕆᖁᔭᐅᔪᓂ.  ᐅᔭᕋᖕᓂᐊᕐᓂᖅ ᐃᖅᑲᓇᐃᔮᖃᕐᔪᐊᖅᐳᖅ ᐱᔪᓐᓇᕐᓂᖃᕐᓂᖅᓴᐅᔪᓂ 
ᐊᒻᒪ ᓴᓇᔪᓕᕆᔨᒻᒪᕆᐅᓂᕐᒧᑦ.  
ᑯᐊᐸᖃᖅᑐᑎᑐᑦ ᓇᖕᒥᓂᓖᑦ ᓴᓇᔪᓕᕆᓂᕐᒧᑦ ᐃᓕᓐᓂᐊᕈᑎᑦ (ᑲᑐᔾᔨᖃᑎᖃᖅᖢᑎᑦ 
ᐃᖅᑲᓇᐃᔭᕐᕕᖕᓂᑦ ᐊᒻᒪ ᓯᓚᑦᑐᖅᓴᕐᕕᖕᒥᑦ ᐆᒃᑑᑎᐅᕗᑦ ) ᑲᔪᓯᑦᑎᐊᒃᑲᐅᓛᖑᕗᑦ 
ᐃᓕᓐᓂᐊᖅᑎᖏᑦ ᐃᖅᑲᓇᐃᔭᓯᓐᓈᖅᖢᑎᑦ ᐱᔭᕆᐅᖅᓴᑎᓪᓗᒋᑦ ᐃᓕᓐᓂᐊᖅᓯᒪᓂᑰᕗᓪᓗ.  
ᑯᐊᐸᒃᑯᓐᓂᖔᖅᑐᑦ ᓇᖕᒥᓂᖃᖃᑕᐅᔪᑦ ᐃᓕᓐᓂᐊᕈᑎᐅᒋᕗᓪᓗ ᐃᓕᓐᓂᐊᖅᑐᓂ 
ᐃᖅᑲᓇᐃᔭᕈᓐᓇᖅᓯᔪᓂ ᐃᖅᑲᓇᐃᔭᓕᒪᔪᓂᒡᓗ ᐃᓱᓕᑦᑎᔭᕌᖓᒥᒃ.  

